
«Դատախազների համազգեստի, տարբերանշանների նկարագիրը, դրանց կրման կարգը սահմանելու և Հայաստանի Հանրապետության կառավարության 2009 թվականի հունվարի 8-ի N 32-Ն որոշումն ուժը կորցրած ճանաչելու մասին» նախագծի վերաբերյալ  ներկայացված դիտողությունների և առաջարկությունների

	Առարկության, առաջարկության հեղինակը.

Գրության ստացման ամսաթիվը, գրության համարը
	Առաջարկության, առարկության բովանդակությունը

	Եզրակացություն

	Կատարված փոփոխությունները

	Հայաստանի Հանրապետության արդարադատության նախարարություն
04.06.2013թ. հա 01/3148-13

	 1. Որոշման նախագիծը համապատասխանում է ՀՀ Սահմանադրությանը:
 2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Նախագծում անհրաժեշտ բոլոր հարցերը կարգավորված են:

5. Նախագիծն իր մեջ ՀՀ կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ  կոռուպցիոն ռիսկ չի պարունակում:

6. Օրենսդրական տեխնիկայի կանոնները մասամբ պահպանված չեն: Այսպես, 

1) նախագծի վերնագիրն անհրաժեշտ է խմբագրել, մասնավորապես՝ «կարգը» բառից հետո անհրաժեշտ լրացնել «և ժամկետները» բառերը, ինչպես նաև «սահմանելու» բառից հետո լրացնել «և Հայաստանի Հանրապետության կառավարության 2009 թվականի հունվարի 8-ի N 32-Ն որոշումն ուժը կորցրած ճանաչելու» բառերը՝ նկատի ունենալով «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները:
2) նախագծում հերթական համարից հետո անհրաժեշտ է նշել «Ն» տառը՝ նկատի ունենալով իրավական ակտի նորմատիվ բնույթը և համապատասխանեցնելով «Իրավական ակտերի մասին» ՀՀ օրենքի 38-րդ հոդվածի 3-րդ մասի պահանջները:

3) նախագծի 1-ին և 2-րդ կետերով հաստատվող հավելվածների 1-ին կետերում «իրավական ակտով սահմանվում են» բառերը փոխարինել «կարգով կարգավորվում են» բառերով, իսկ «նկարագիրը» բառը՝  «նկարագրի հետ կապված հարաբերությունները» բառերով՝ նկատի ունենալով «Իրավական ակտերի մասին» ՀՀ օրենքի 14-րդ հոդվածի պահանջները:

7. Նախագիծն անհրաժեշտ է համաձայնեցնել ՀՀ ֆինանսների նախարարության հետ:

8. Նախագիծն անհրաժեշտ է համապատասխանեցնել սույն եզրակացության 6-րդ և 7-րդ կետերին:
	Ընդունելի է, քանի որ ՀՀ կառավարության որոշումը պետք է համապատասխան լինի «Դատախազության մասին» ՀՀ օրենքի 59-րդ հոդվածի պահանջներին, առ այն, որ համազգեստի, տարբերանշանների նկարագիրը եւ դրանց կրման կարգը սահմանում է Հայաստանի Հանրապետության կառավարությունը, ուստի առաջարկության առաջին մասը ընդունվել է այլ խմբգրությամբ, և «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջներին համապատասխան որոշման 2-րդ հավելվածի վերնագիրը փոխվել է: Իսկ իրավական ակտի կարգավորման առարկայում, այսինքն՝ որոշման 2-րդ հավելվածում նշված է նաև ժամկետների մասին: 
Ընդունվել է

Ընդունվել է մասնակի, քանի որ ՀՀ կառավարությունը, ըստ «Դատախազության մասին» ՀՀ օրենքի 59-րդ հոդվածի 2-րդ մասի, սահմանում է նշված կարգը: Ուստի հավելվածները հաստատվում են ՀՀ կառավարության որոշմամբ, իսկ հաստատված հավելվածներով սահմանվում է կարգը:
Ընդունվել է:

Ընդունվել է:
	Որոշման նախագծի վերնագիրը խմբագրվել է հետևյալ կերպ.

«Դատախազների համազգեստի, տարբերանշանների նկարագիրը, դրանց կրման կարգը սահմանելու և Հայաստանի Հանրապետության կառավարության 2009 թվականի հունվարի 8-ի N 32-Ն որոշումն ուժը կորցրած ճանաչելու մասին» ՀՀ Կառավարության որոշում, իսկ որոշման նախագծի 2-րդ կետը խմբագրվել է հետևյալ կերպ.

«2. Հաստատել դատախազների համազգեստի կրման կարգը՝ համաձայն N 2 հավելվածի:»:

«Ն» տառը լրացվել է
Հավելվածների 1-ին կետերում կատարվել է համապատասխան խմբագրական փոփոխություններ.

«1. Սույն կարգով սահմանվում են դատախազների համազգեստի, տարբերանշանների և խորհրդանիշի նկարագիրը»
«1. Սույն կարգով սահմանվում են դատախազների համազգեստի կրման կարգը և ժամկետները»:


	Հայաստանի Հանրապետության ֆինանսների նախարարություն
06.06.2013 թ.

 հա. 1/4.1-2/7716-13
	Որոշման նախագծի վերբերյալ բովանդակային առումով  առաջարկություններ չունի:
 Նկատի ունենալով, որ նախագծի ընդունման դեպքում մեր կողմից կատարված հաշվարկների համաձայն, ՀՀ 2013 թվականի պետական բյուջեում կառաջանա շուրջ 92.9 մլն դրամի լրացուցիչ ծախսեր իրականացնելու անհրաժեշտություն, որի համար միջոցներ նախատեսված չեն, ուստի առաջարկում ենք սահմանված կարգով ներկայացնել համապատասխան առաջարկություն՝ հարցի կարգավորման նպատակով:
	Ընդունվել է:
Հարցի կարգավորման նպատակով առաջարկություն ՀՀ գլխավոր դատախազությունը կարող է ներկայացնել միայն «Դատախազների համազգեստի, տարբերանշանների նկարագիրը, դրանց կրման կարգը սահմանելու և Հայաստանի Հանրապետության կառավարության 2009 թվականի հունվարի 8-ի N 32-Ն որոշումն ուժը կորցրած ճանաչելու մասին» ՀՀ Կառավարության որոշումն ուժի մեջ մտնելուց հետո: 

Հարցի կարգավորման համար ՀՀ կառավարությունը կարող է նպատակահարմար գտնել լրացուցիչ միջոցները տրամադրել ՀՀ 2013 թ. պետական բյուջեով նախատեսված ՀՀ Կառավարության պահուստային ֆոնդից:
	

	
	
	
	


� Քանի որ ըստ «Իրավական ակտերի մասին» ՀՀ օրենքի 27.1-րդ հոդվածի՝ ՀՀ կառավարության որոշման նախագծի կարգավորման ազդեցության գնահատումը իրականացվում է, եթե այն նախատեսված է կառավարության գործունեության տարեկան ծրագրով, ուստի սույն որոշման նախագիծը չի ներկայացվել կարգավորման ազդեցության գնահատման: Իսկ ՀՀ նախագահի աշխատակազմի հետ նախօրոք համաձայնեցվել է դեռևս «Դատախազության մասին» ՀՀ օրենքի 59-րդ հոդվածում կատարվող փոփոխությունը, համաձայն որի՝ դատախազներին համազգեստ տրամադրելու դրույթ սահմանվեց:

